
Þetta tilkynnist yður, herra amtmaður, til þóknanlegrar leiðbeiningar og frekari 
ráðstöfunar. 

Brjef landshöfðingja 60 amtmannsins yfir norður- og austuramtinu  vidvikj- 
andi gildi konungsbrjefs 23. okt. 1795 hjer á landi. — 1 þóknanlegu brjefi, dags. 9. 
jan. þ. á. hafið þjer, herra amtmaður, af tilefni, er rannsókn, er hafin hefur verið gegn 

prestinum að Dvergasteini, sjera Birni Þorlákssyni, út af meintu broti hans gegn 118. 

gr. hegningarlaganna, hefur þar til gefið, spurzt fyrir um það, hvort kgsbr. 23. okt. 1795, 

sem eigi er prentað i Lovsamling for Island (sbr. kansbr. 29. sept. 1818, 8. marz 1823, 

5. mar“ 1833 og sjer í lagi umburðarbrjef 8. okt. 1844), eigi verði að skoðast sem gild- 

andi lög hjer á landi, sbr. tilsk 24. jan. 1838, 1. gr., en vitaskuld sje það, að þving- 

unarmeðali því, er ákveðið sje í nefndu kgsbrjefi, verði eigi beitt, ef spursmál sje um 
yfirsjón, er að eins varði fjesekt eða einföldu fangelsi, sbr. 48. gr. stjórnarskrárinnar. 

Ut af þessu læt jeg eigi hjá líða að tjá yður hjer með þjónustusamlega, að of- 

angreint kgsbrjef 23. okt. 1795 hefur að ætlun minni lagagildi hjer á landi samkvæmt 

1. gr. tilskipunar 24. jan. 1838, sbr. einnig kansbr. 28. apríl og 22. sept. 1827; en 

annars er það vitaskuld, að þessi spurning heyrir að öllu leyti undir dómstólana, og að 
hver rannsóknardómari, sem vill beita kgsbrjefinu, verður að gjöra það á eigin á- 
byrgð, og eins og bann þykist geta svarað til þess fyrir yfirdómstólunum, ef til þeirra * 
kemur. 

EMBÆTTISSKIPUN OG LAUSN. 

14. marz veitti landshöfðingi prófasti í Suðurmúlaprófastsdæmi, sjera Jónasi Hallgrims- 

syni á Skorrastað Kolfreyjustaðar prestakall í Suðurmúlaprófastsdærmi samkvæmt kosningu 

safnaðarins, frá næstkomandi fardögum. 

20. s, m. veitti landshöfðingi presti að Borg sjera Árna Jónssyni Skútustaða 

prestakall í Suðurþingeyjarprófastsdæmi samkvæmt kosningu safnaðanna, frá næstkomandi fardögum. 

S. d. var presti að Þönglabakka sjera Jóni Reykjalín veitt af landshöfðingja lausn 
frá prestsembætti fyrir elli sakir frá næstkomandi fardögum. 

21. s. m. veitti landshöfðingi læknaskólakandídat Oddi Jónssyni þóknun sem aukalækni 

i Dýrafirði ásamt Önundarfirði, Súgandafirði og Arnarfirði, frá 1. marz þ. á. að telja. 

ÓVEITT PRESTAKÖLL, 
er verða veitt með þeim fyrirvara, að þeir. er þau fá, verða að sætta sig við rýrnun þá í tekjum þeirra. 
er leitt getur af ákvörðun 16. gr. laga 19. febr. 1886. 

Skorrastaður (Skorrastaðarsókn) í Suður-Múlaprófastsdæmi. Lán upphaflega að upphæð 
1500 kr. veitt 1884 hvílir á prestakallinu með 150 kr. afborgun á ári, auk vaxta. Metið 1056.52 kr. 
Auglýst 15. marz 1888. 

Þóroddsstaði r í Suður-Þingeyjarprófastslæmi (Þóroddsstaða- og Ljósavatnssóknir). Brauð- 
ið metið 1005,18 kr. Auglýst 17. marz 188. 

Borg í Mýraprófastsdæmi (Borgar og Álptanessóknir) verður veitt með fyrirvara um breyt- 

ing samkvæmt lögum nr. 3, 27. febr. 1880. Å prestakallinu hvílir lán veitt 1880, upphaflega 1000 kr., 

með 50 kr. afborgun á ári auk vaxta. Brauðið er metið 1958 kr. 48 a. Auglýst 21. marz 1888. 
Þönglabakki í Suður-Þingeyjarprófastsdæmi (Þönglabakka og Flateyjarsóknir). Brauðið 

er metið 1071 kr. 92 a. Auglýst 21. marz 1888, 

Leiðrjetting. Í verðlagsskránni fyrir Snæfellsness- og Hnappadalssýslu á bls. 33--34 hjer að 
framan hefur læðst inn villa við útreikninginn, sem leiðrjettist þannig: 

Ær mylk hundrað á 78,10 alin 65 (ekki: 78,80—66). 

Eptir Á eða í fríðu: — á 78,41 — 65 (ekki: 78,49—66). 

Meðalverð samantalið: — á 371,23 — 309 (ekki: 371,31—310) 

og skipt med 6: 81,87 — 52 (ekki: 61,88— ).


